
 
 

Protokoll styremøte i Suldal IL 
 
Onsdag 15. april 2026 kl 19:00 (møte nr 1 2026/2027) 
Foajeen gymsal Vinjar skule 
Til stades: Haavard Vaage, Tom Gardsteig, Trine Vold, Jon Bråtveit, Robin Straabø,  Arvid 
Laugaland, Jens Marcussen, Ingar Kvæstad, Sissel Katrine Ruså og Judith Sørhus Litlehamar.  
Forfall: Gro Fisketjøn 
 
 
Saksliste: 
  
Sak 1/26-27 Godkjenning av innkalling og saksliste 
Godkjent 
 
Sak 2/26-27      Godkjenning av møteprotokoll frå sist styremøte 
Godkjent digitalt 20.mars 
 
Sak 3/26-27       Konstitusjon av Hovudstyret - Forslag 
  Leiar -          Haavard Vaage         Rolle valgt på Årsmøte 
  Nestleiar -  Tom Gardsteig       Rolle valgt på Årsmøte 
  Kasserer -   Trine Jakobsen Vold Rolle valgt på Årsmøte 
  Skrivar –     Judith Sørhus Litlehamar 
  Styremedlem –  Ingar Kvæstad 
  Varamedlem –   Sissel Katrine Ruså Rolle valgt på Årsmøte 
 
  Fordeling av andre oppgåver: 
  Ansvarleg Politiattestar: Tom Gardsteig 
  Vara Politiattestar: Ingar Kvæstad 
  Ansvarleg Barneidrett: Judith Litlehamar 
  Ansvarleg for ekstraordinære midlar: Judith Litlehamar 
  Medlem/Spond ansvarleg: Ingar Kvæstad 
 
Samrøystes vedtak:  
Styret konstituerer seg i tråd med framlagt forslag. Roller og funksjonar i hovudstyret vert 
fordelte som følgjer: 
Leiar: Haavard Vaage 
Nestleiar: Tom Gardsteig 
Kasserar: Trine Jakobsen Vold 
Skrivar: Judith Sørhus Litlehamar 
Styremedlem: Ingar Kvæstad 
Varamedlem: Sissel Katrine Ruså 
 
Fordeling av andre oppgåver vert vedteken slik: 
 
Ansvarleg for politiattestar: Tom Gardsteig 
Vara for politiattestar: Ingar Kvæstad 
Ansvarleg for barneidrett: Judith Sørhus Litlehamar 
Ansvarleg for ekstraordinære midlar: Judith Sørhus Litlehamar 
Medlems-/Spond-ansvarleg: Ingar Kvæstad 
 
 
 



 
 

 
 
 
 
 
Sak 4/26-27      Gjennomgang av styrande dokumenter som er gjeldande for idrettslaget 

- Gjennomgang av system og styrande dokumenter sånn at alle veit kva som finnes 
og kvar. 

- Laga forslag til rollebeskildring. 
 
Samrøystes vedtak: Styret har gjennomgått dei styrande dokumenta for idrettslaget. Dokumenta er 
gjort kjende for alle, og det er avklart kvar dei er tilgjengelege. Styret tek gjennomgangen til 
orientering og legg til grunn at dokumenta skal nyttast aktivt i det vidare arbeidet. 
 
 
 
Sak 5/26-27      Gjennomgang av kontrollkomiteen sin rapport. 
   
  Kontrollutvalet har følgjande merknader til forvaltninga av Suldal IL: 

 Det er få saker med vedtak i styret. Det er stort sett orienteringssaker. Til dømes 
gjennomgang av mitt varsel, Idrettens varslingssystem. Her står det at det er behov for 
kurs/gjennomgang, men det er ingen vedtak om kva ein faktisk skal gjere.  

 Suldal er eit lite samfunn og alle involverte har mange «hattar». Det kan vere lurt å 
sjekke om habiliteten er på plass til ein kvar tid. Styret bør sjå på rutinar for habilitet.  

 Styret skulle oppdatere rutine for politiattest, jf sak 35/25-26. Den saka er ikkje 
avslutta. Rutine for politiattest er svært viktig å ha på plass. Utvalet tilrår at styret 
prioriterer denne saka på neste styremøte.  

 Har styret vurdert korleis ein skal drifte Prestavikjo når prosjektet er i hamn? Det er 
ofte enklare å få midlar til investering enn drift. Styret bør legge ein plan for dagleg 
drift av anlegget.  

 Me ser også at Suldal IL får meir tilskot til snøproduksjon enn det dei nyttar, er det 
innanfor det som det har blitt søkt om?  

 I reiseregulativet, punkt 8, står det at etter særskilt førehandssøknad kan Suldal IL yte 
godtgjersle utover det som er fastsett i direktivet, men det står ikkje kven som kan 
godkjenne det. Det bør presiserast kven som kan vedta dette. 

 
Samrøystes vedtak:  
Når det gjelder mittvarsel, blir det vist til sak 19/25-26. Her går det fram at kurset er 
gjennomført av eitt styremedlem, og at det er ønskjeleg at to til tek kurset. Saka har vore oppe 
i styret og det er vedtatt at nestleiar og skrivar tar dette kurset i tillegg til leiar. 
Vedrørande habilitet vil styret sjå på utarbeiding for prosedyre – for å oppnå gode prosessar i 
potensielle habilitetsspørsmål i styrerommet.  
I saka om politiattest og rutinar blir det vist til sak 57/25–26. Prosedyren er vedteken; det som 
står att, er ein søkjeguide. Når det gjeld tilskot til snøproduksjon, vil eit eventuelt overskot bli 
overført til neste år. Det er difor ikkje korrekt å setje direkte støtte opp mot direkte forbruk år 
for år. Punktet om reisedirektivet viser til at det ikkje går fram kven som kan godkjenne 
godtgjersle utover det som ligg i direktivet. Dette er feil, då dette går fram på neste side i 
direktivet.  
Angåande framtidig drift i Prestavikjo vil styret i Suldal IL starte arbeidet med å setje ned ei 
dugnadsgruppe til å ta dette arbeidet vidare.  
 
 



 
 

 
 
 
 
 
Sak 6/26-27       Orientering og saker frå leiar v/ Haavard Vaage 

 Overtatt utstyrsgarasjen frå 01.04.2026 i Prestavikjo 
o Søkt støtte om pengar til innredning frå Sparebankstiftelsen Sauda og 

Rogaland Sparebank. 
o Montert opp vassmålar. 
o Suldal Idrettslag har tinga innbu forsikring verdi opp til 700.000kr  
o Pr nå er det Prosjekt Prestavikjo utstyr som er samla her, da er det 

forsikret og ein kan fordele utstyret innandørs.  
o Plan om å frakte snøkanonene ned for lagring i garasjen. 

 Vårdugnad   
o Fått støtte for 50 deltakerar, + avtalt med skulen om at dei da 

organisere 1 stk time. Me organisere da 2 stk timer tysdag 21. april. 
Det er lagt ut melding om dette på Spond til alle som deltek på fotball 
eller ski. 

o Coop Prix stiller med bollar og saft til ungane 
 Gjennomgang av flaggliste. 

o Flaggheising 2026-2027.xlsx 
 Trenger Ingar, Marianne og Gro inn i Spondgruppa. 

 Søker om straumstøtte via kommunen. 
o Straumstøtte til næringslivet - Suldal kommune heimeside 

 Søkt om ekstraordinære midlar vår 2026.  
o «Ekstrainnsats i idretten" Våren 2026 - søknadsbasert ordning! 

 Søkt om 3 x rasteplassbenker til asfaltert turveg via «Legga til rette for 
friluftsliv» ordninga i kommunen. 

o Legga til rette for friluftsliv - Suldal kommune heimeside 
 Jobbe med ulike sponsoravtaler/driftsavtaler. 
 Setter opp eit kurs til dei som ønskjer i Tripletex. 

o Astrid stiller på dugnad ein kveld og kan gå igjennom. Forslag om 
27.Mai. Kasserar ca18.30. Gruppeleiarane i ski og fotball deltek etter 
19.45. 

 
Vedtak:  
Meldingane vart teke til orientering.  

 
 
Sak 7/26-27       Orientering og saker frå Prosjekt Prestavikjo v/ Jon Bråtveit 

- Fått oversikt over alt som Uniqa har levert. 
o Har faktisk levert eit par mål og ein del balansekuler for mykje som me må få plass til 

ein stad. 
 Måla kan gjerne brukast til sandfotball/handball 
 Balansekulene kan me få plass til i balansepark, eventuelt kanskje ved 

Pompeløypo? 
o Manglar litt deler, Haavard har gjerne etterspurt? 

 
- Nordre sving  

o Klar for asfaltering (Padel og fleirbruk) 
o Ballfangarnett må venta til asfalt er på plass. 
o Har sendt spørsmål om tidspunkt for asfalt og dagens pris. 



 
 

 
- I søndre sving  

o Ballfangarnett på veg opp. 
 

- Søraust ved ballbu 
o Plan for å montera balanseparken er lagt, oppstart snarleg. Grunnarbeid ferdig. 
o Pentanque-bane må planerast og hoppast betre, og det må leggast kant rundt. 

 Har kjøpt inn eit sett «Boule»-kuler, Kubb og eit anna, liknande spel. 
 Kunne hatt «Cornhole» også (erteposespel), men det må tola og stå ute. 

 
- Tribune 

o Gjerde ved tribune er festa ferdig. 
o Litt gjerde igjen på toppen, samt på rekkverk. Venta på oljing.  
o Beisa kant og rekkverk. 

 
- Kiosk 

o Ein del material er skaffa. 
o Reisverk er starta, men mykje overtid på Vinjarheim gjer at dugnadsgjengen ikkje har 

tid før om 2-3 veker til å gå vidare. 
 

- Søknadar blir framleis sendt.  
o Nå er det med anna ute til både Sparebanken Norge og SR-Bank1 

- Har laga arbeidsdokument for arbeidsflyten. 

 

 
 
Sak 8/26-27 Orientering og saker frå Økonomigruppa v/ Robin Straabø 
Det er blitt rydda i kiosken i Prestavikjo, og kiosksalet er i gang. Det er sendt ut nye vaktlister.  
 
 
Sak 9/26-27 Aktivitetsdag i Prestavikjo 

- Ref sak Sak 63/25-26 der det blei vedtatt å lage til en aktivitetsdag i 
Prestavikjo. 

o Dato: 29.08.2026 
o Aktivitetsdagen er i samband med 80-årsdagen til Suldal IL og 

opning av anlegget i Prestavikjo 
 
Vedtak:  
Heile hovudstyret og ein frå kvar undergruppe går inn i komiteen 
for arrangementet.  
 

 
 
 
 
Sak 10/26-27 Orientering og saker frå Trimgruppa v/ Gro Fisketjøn 
Trimgruppa var ikkje tilstades på styremøtet. 
 
Sak 11/26-27 Orientering og saker frå Fotball gruppa v/ Jon Bråtveit 



 
 

- Alle kretslaga er i gong. 30. april startar Suldalsserien. 
- Nærmar oss kontroll på alle nye drakter. 

o Lurer på kva me skal gjera med dei gamle. 
o Ønskjer å lagra alle drakter i brannstasjonen. 

- Nytt mål på plass 
o Vinden har teke godt, eit 11’ar-mål slo kolbøtte, men blei ikkje øydelagt. 

- Innbyttarbuer er bestilt. 
- Nytt granulat er fylt på. 
- Skulle hatt fleire dommarar som kan dømma Suldalsgutane- og jentene. 
- Må få kontroll på Etne- og Sør-cup: Overnatting, politiattestar, eigenandelar i næraste 

framtid. 
- Fair Play kontrakt. 
- Merka alle banar 

o 5’ar (miniknott – knott) 
o Liten 7’ar (lilleputt) 
o Stor 7’ar (ungdom – kretskampar – gubbar) 
o Liten 9’ar (G/J13-14) 
o Stor 9’ar (G/J14-15) 
o I tillegg til 11’ar 

- Terminlister er publisert. 
- Tom legg ut plakatar for heimekampar. 

 
 
Sak 12/26-27 Orientering og saker frå Ski gruppa  v/ Arvid Laugaland 
Skigruppa er ferdig med mykje av sesongen. Det blei arrangert enkel avslutning på Gullingen 
med mat og sosialt opplegg etter trening. Den eldste gruppa kjem til å ha barmarktrening 
utover sommaren. Flag og telt er køyrt ned  - blei lagt i den gamle brannstasjonen. Prøve å 
flytte ned kanonene  - greitt å bruke den gamle brannstasjonen som base for lagring. 
Evalueringsmøte med trenararne neste veke – får oversikt over kven som er med vidare til 
neste sesong. Det trengs truleg dugnadstimar på Gullingen framover.  
 
 
Sak 13/26-27 Orientering og saker frå Friidrettsgruppa v/ Jens Marcussen 
8 stk reiste på løp på Njåskogen. Veldig kjekt og sosialt! 
Prøver å få til friidrettstrening 4 ganger i mai – nede på idrettsområdet på Eide. Vil legge ut 
informasjon om dette når det er klart.  
Har søkt om midlar til ein del utstyr.  
 
 
Sak 14/26-27  Ymse  

- Status Politiattestar 
Her blir det arbeidd med å få på plass ein god guide for korleis ein søkjer om 
politiattest. Det blir vurdert om alle styremedlemmer i idrettslaget bør ha 
politiattest. 

- Spørsmål ang medlemskap i Ryfylkealliansen (Årleg pris: 875kr ink mva) 
Styret vurderer dette medlemsskapet som lite aktuelt for Suldal IL. 

 
Neste styremøte:  3. Juni 2026 klokka 19.00 
 
 
 


